
Ostirala, 

1995eko irailaren 8a IRITZIA 

Modak 
TXILLARDEGI 

AMB Espanya i hi lui 
res a fer Manin les dretes, 
mani el centre, mani l'extrema 
dreta, maini l'extrema esque-
rra. Amb Espanya no hi ha res 
a fer». Horrela mintzo da 

J.L. Carod-Rovira kalaluñar abertzalea. 
Ondorioa garbi agertzen da: ERCko deputatu 

ezagunaren iritziz, Kataluñak ez dauka ezer 
onik itxaroterik Espainiatik: ez ezkarraren al-
detik, ez eskubitik. Kezka bidezko bakarra hau 
da: «Quin pot ser el camí per a deslliurar-nos 
d'Espanya?» 

Nor mintzo da horretara gurean? Hemengo 
'abertzale' (?) batzuk aspaldidanik barreiatzen 
duten mezua hau da: «Sentirse cómodos en Es-
puña eta hablar cristiano por encima de to-
do». 

Baina. jakina, 'moda-ren' arabera. 
Orain dela urte batzuk modan jarri zen «su-

perar el nacionalismo vasco con argumentos 
marxistas». Gero gauza bera baina «con argu-
mentos postmodemos: fin de las ideologías», 
eta abar. Orain Mladic eta Karadzic dira ma-
mua: « Ya veis a dónde lleva el nacionalismo». 
Aurki Chirac-Aznar bikotea izango dugu gai-
nean, eta beste itxura bat hartuko du euskal 
abertzaletasuna 'superatzeko' joerak. 

Oraingoz, lehen marxista-leninista-maoista 
muturrekoak izandako batzuengandik, 'ironia 
progre' gisa jantzirik bide dator: «Toda porla-
patriaeuskalerriaaskatu asignatura», eta abar. 
Badakizue: «Oh euzkadi». 

Irriz eta trufaz, gutaz. Garai batez «estamos 
contra el imperialismo vasco» esan ohi zuten 
kasta horretakoek. Baina, zaudete lasai: 'eusko 
arrautza-z' barre egiten dutenak, eta ikurriña 
'simplemente un trapo' dela esaten zutenak 
(multzo berbera dela esan beharrik ez dago, are 
pertsona berak ere: gor jendea), ez dira sekula 
menturatzen koarteletako 'Todo por la patria' 
defenditzen duten gorri-horiak erasotzen; ezta 
txantxarik xumeena ere botatzen. 

Madrileko zirkoa hor egonik ere, 'eusko 
arrautza-renek' zirko bakarra somatzen dute: 
Lasa, Zabalza, Muguruza eta Brouardena. 

Horien ustez: 'Amb Euskal Herria, mai' 

